BAB I
METODE PANALUNGTIKAN

3.1 Metode Panalungtikan

Dina raraga panalungtikan, diperlukeun métode pikeun ngahontal tujuan.
Métode panalungtikan mangrupa cara-cara pikeun ngumpulkeun data dina
panalungtikan. Fungsi métode pikeun ngungkulan pasualan-pasualan dina hiji
panalungtikan (Ratna, 2013, kc.34). Nurutkeun Sugiyono (2014, kc.2) métode
panalungtikan nyaéta cara ilmiah pikeun nyangking data anu miboga nu tangtu.
Saupama ditilik tina wandana, ieu panalungtikan téh kaasup kana panalungtikan
kualitatif. Panalungtikan kualitatif miboga sipat subjéktif jeung métodologis
(Santana K, 2010, kc. 12). Métode nu digunakeun dina ieu panalungtikan nyaéta
métode déskriptif analitis. Nurutkeun Ratna (2013, kc. 34), métode déskriptif
analitik mangrupa cara pikeun ngadéskripsikeun fakta-fakta anu ditalungtik. leu
métode dianggap luyu digunakeun pikeun ngadéskripsikeun sacara fakta-fakta anu
taya dina éta novel tuluy dianalisis datana ngeunaan unsur strukturalisme maké
pamarekan Robert Stanton, satuluyna diulik ngeunaan struktur téma, fakta carita
(galur, latar, jeung Kkarakter), sarta sarana sastra. leu panalungtikan,
ngadéskripsikeun ogé sarta karakteristik palaku dumasar pamarekan psikologis
humanistik Abraham Maslow nu nyampak dina éta objék panalungtikan.

3.2 Desain Panalungtikan

Désain panalungtikan diperlukeun salaku gambaran umum panalungtikan nu
baris ditalungtik. Nurutkeun Arikunto (2013, kc. 175), désain panalungtikan
mangrupa rarancang gambaran utama ngeunaan hal anu baris dilakukeun dina

panalungtikan. Désain ieu panalungtikan diébréhkeun dina bagan 3.1.

33

Khairunnisa Imtinan Dianti, 2022

KONFLIK PALAKU UTAMA DINA NOVEL MIKUNG KARYA ABDULLAH MUSTAPPA
(ULIKAN STRUKTURAL JEUNG PSIKOLOGIS SASTRA)

Universitas Pendidikan Indonesia | repository.upi.edu | perpustakaan.upi.edu



34

Idéntifikasi jeung Rumusan Masalah
1. Struktur carita novel Mikung karya

Abdullah Mustappa.
2. Konflik psikologis nu karandapan ku tokoh
utama dina novel Mikung karya Abdullah

Téhnik Ngumpulkeun

Sumber Data Data
Novél Mikung Ulikan Pustaka Instrumén
Karya Abdullah [ Panalungtikan
Kartu Data
Mustappa "
Analisis Data
¢ Ulikan Struktural Novel
e Ulikan Psikologis Sastra

1

Déskripsi Data

Struktur Novel:
Téma, Fakta Carita, jeung Sarana Sastra.
Psikologi Kapribadian Humanistik:
Pangabutuh Fisiologis, Pangabutuh kana
Rasa Aman, Pangabutuh kana Rasa Mibanda-
dipibanda (Cinta), Pangabutuh kana Pangajén,
jeung Pangabutuh kana Aktualisasi Diri.

!

Nyieun Kacindekan

Bagan 3.1 Desain Panalungtikan

3.3 Téhnik Panalungtikan

3.3.1 Téhnik Ngumpulkeun Data
Tahapan mimiti dina ieu panalungtikan nyaéta téhnik ngumpulkeun data.
Téhnik ngumpulkeun data dina ieu panalungtikan nyaéta téhnik talaah pustaka.
Nurutkeun Sugiyono (2017, kc. 291), studi pustaka téh unsur anu penting dina
panalungtikan, lantaran moal bisa leupas tina literatur-literatur ilmiah. Tujuanna
pikeun ngawangun landasan tiori. Téhnik talaah pustaka pikeun ngumpulkeun data
ku cara maca, niténan, sarta nalaah sumber data. Anapon léngkah-léngkah
ngumpulkeun data dina ieu panalungtikan, nyaéta
1) nangtukeun sumber data, novel Mikung karya Abdullah Mustappa;
2) ngumpulkeun referensi nu aya patalina jeung strukturalisme, psikologi
sastra, pangabutuh dasar manusa, jeung konflik psikologis;
3) maca novel Mikung karya Abdullah Mustappa;
4) méré tanda dina bagian nu saluyu jeung rumusan masalah;
5) ngainterprétasikeun bagian-bagian nu aya patalina jeung rumusan masalah;
6) ngadéskripsikeun sakabéh data nu geus dicangking tina éta léngkah-
Iéngkah.

3.3.2 Téhnik Ngolah Data

Dina ieu panalungtikan, téknik ngolah data anu digunakeun nyaéta téknik
déskriptif kualitatif. Nurutkeun Arikunto (2013, kc. 281), téhnik ngolah data
mangrupa hasil analisis data nu dicangking ku cara ngagunakeun aturan nu luyu
jeung pamarekan nu digunakeun. Objék anu rék ditalungtik nyaéta novel Mikung
karya Abdullah Mustappa taun 1983. Satuluyna nganalisis jeung ngolah data
ngagunakeun téhnik analisis nyaéta, 1) analisis struktural Robert Stanton nu
ngawengku (téma, fakta carita, sarana sastra); 2) analisis psikologis sastra Abraham
Maslow nu ngawengku (pangabutuh kana fisiologis, pangabutuh kana rasa aman,
pangabutuh kana cinta, pangabutuh kana pangajén, jeung pangabutuh kana
aktualisasi diri). leu téhnik digunakeun pikeun nyangking jawaban tina pasualan

anu geus dirumuskeun.

3.4 Instrumén Panalungtikan

Instrumén panalungtikan diperlukeun pikeun panalungtik bisa nyangking
inpormasi anu diperlukeun. Instrumen panalungtikan mangrupa alat bantu anu
dipilih jeung nu digunakeun ku panalungtik pikeun ngumpulkeun data (Arikunto,
2013, kc. 203). Instrumén anu digunakeun dina ieu panalungtikan dibagi jadi dua:
1) instrumén ngumpulkeun data; jeung 2) instrumén ngolah data. Instrumén dina
ieu panalungtikan digunakeun pikeun nganalisis struktur novel Mikung karya
Abdullah Mustappa, anu satuluyna nganalisis konflik palaku utama dumasar
pamarekan psikologis humanistik Abraham Maslow.

3.4.1 Instrumén Ngumpulkeun Data

Instrumén dina ngumpulkeun data panalungtikan nyaéta ngumpulkeun data

ngagunakeun tabel struktur novelno.

Tabél 3.1 Struktur (Cutatan Téma)
No. Téma Cutatan Kode Data
(N/B/KU/KC)

Tabél 3.2 Struktur Fakta Carita (Galur)

No. Pengaluran Cutatan Kode
Data(N/B/KU/KC)

Tabél 3.3 Struktur Fakta Carita (Tokoh)
No. Tokoh/Palaku Sipat/Watek Cutatan Kode Data
(N/B/KU/KC)

Tabel 3.4 Struktur Fakta Carita (Latar)

No. | Latar (Tempat/Waktu/Sosial) Cutatan Kode Data
(N/L/B/KU/KC)
Tabél 3.5 Struktur Sarana Sastra (Puseur Implengan)
No. Puseur Implengan Cutatan Kode Data
(N/B/KU/KC)
Tabél 3.6 Struktur Sarana Sastra (Judul)
No. Judul Cutatan Kode Data
(N/B/KU/KC)
Tabél 3.7 Struktur Sarana Sastra (Gaya Basa)
No. Gaya Basa Cutatan Kode Data
(N/GB/B/KU/KC)

Katerangan kode data:

1) N:
2) B:
3) KU:
4) KC:

Judul Novél
Bagian/Bab
Kode Urutan Data

Kaca

5) L (LT/LWI/LS): Latar (Latar Tempat/Latar Waktu/Latar Suasana)
6) GB: Gaya Basa

3.4.2 Instrumén Ngolah Data
Instrumén nu digunakeun dina ngolah data nyaéta kartu data. Kartu data
mangrupa instrumén nu digunakeun pikeun ngébréhkeun data dina wangun cutatan

carita nu aya dina novel Mikung karya Abdullah Mustappa.

1)  Kartu Data Analisis Struktur Robert Stanton

Kode Data : M/B1/KU1/KC5
Téma : Koran citak Publik rék dijual
Analisis : “Béjana rék dijual?” Wawan nu nanya teh.

Wartawan Antara anu kawilang getol.

Kode Data : M/B7/KU3/KC53
Fakta Carita : Palaku Kusnadi (Watek teu bisa sabar)
Analisis : Naon atuh sababna? Naha watek dirina

baé anu teu bisa sabar? Padahal apan dina énggoning nungtut

élmu mah, sabar téh parabot anu kacida pentingna.

Kode Data : M/B9/KUG6/KC66

Sarana Sastra  : Judul (Mikung)

Analisis : “Urang téh saréréa ahli. Tapi mikung.
Urang téh saréréa gedé kahayang. Tapi mikung deui baé. Anu

matak, nya meujeuhna baé, ahirna jadi kieu gé.”

2) Kartu Data Psikologi Kapribadian Humanistik

Kode Data : M/B1/KUS8/KC7

Aspék Psikologis Humanistik  : Pangabutuh Fisiologis
Analisis : “Kang Kus badé tuang?”
Kusnadi gideug. Padahal beuteungna mah lapar. Jeung geus

biasa deui ngadon dahar di imah Zulkarnaen téh.

3.5 Data jeung Sumber Data

3.5.1 Data

Data dina ieu panalungtikan nyaéta struktur carita jeung kapribadian palaku
dina novel Mikung. Struktur carita anu ngawengku data téma, data fakta carita
(galur, palaku jeung watek/penokohan, sarta latar), jeung data sarana sastra (judul,
puseur implengan, jeung gaya basa). Salian ti struktur carita, ogé medar psikologis
kapribadian humanistik anu ngawengku data pangabutuh fisiologis, data
pangabutuh kana rasa aman, data pangabutuh kana rasa mibanda-dipibanda (cinta),

data pangabutuh kana pangajén, jeung data pangabutuh kana aktualisasi diri.

3.5.2 Sumber Data

Nurutkeun Arikunto (2013, kc.172), sumber data nyaéta subjék nu
digunakeun pikeun nyangking data panalungtikan. Sumber data dina ieu
panalungtikan nyaéta novel Mikung karya Abdullah Mustappa citakan kahiji anu
diterbitkeun ku PT Manglé Panglipur Bandung taun 1983. Buku ieu dirarancang

jilidna ku E. Diana K, gambar jilidna ku Acamelia. Kandelna ieu novel téh 96 kaca.

3.5.2.1 Idéntitas Novel
Judul : Mikung ABDULLAN MUSTAPPA

Pangarang . Abdullah Mustappa

Penerbit : PT Manglé Panglipur Bandung

Taun 1983

Kandel : 96 kaca

Warna Jilid  : Biru jeung héjo Gambar 3.1 Jilid Buku Mikung

3.5.2.2 Ringkesan Novel Mikung

Novel Mikung nyaritakeun kahirupan dunya pers (dunya penerbitan) dina
taun 1983, ngaran media citakna Surat Kabar Mingguan Publik. Nu jadi palaku
utamana nyaéta Kusnadi. Katitén ku tokoh Kusnadi, jang naon manéhna ngilu
ngadegkeun media citak Surat Kabar Mingguan Publik tapi euweuh pangdorong
atawa motivasi anu pasti. Kitu deui basa Publik rék dijual ku Wijaya nu
ngamodalanana sarta geus teu kaérong bisa terus medal. Kusnadi miboga sipat anut
kana sora haté, manéhna ngan saukur mimilu Pepen waktu di Bandung masih aya
koran Mingguan Mimbar Demokrasi. Asupna ka dinya ukur mimilu, tapi antukna
katungkulkeun jadi resep nepi ka dibélaan kaluar kuliah. Kusnadi jeung Pepen
keukeuh peuteukeuh dina pamadeganana sangkan Publik terus medal.

.Dinarapat anu geus sababaraha kali dilaksanakeun téh, Wijaya keukeuh rék
ngajual Publik. Cindekna geus buleud yén citak koran Publik téh moal terbit deui
jeung Zulkarnaen nu diamanahan ku Wijaya pikeun ngadata pesangon nu rék
dibikeun ka pagawai Publik. Batur geuwat garanti cabak, narangtukeun pilihan.
Pepen sabada bingbang, mandeg mayong antara milih Mira jeung balayar, antukna
mah tetep tumetep di darat, ngarangkul Mira. MZulkarnaen ngurus peternakan di
Pangalengan. Ngan Kusnadi nu kahirupanana luntang-lantung, katineungna ka
Publik hésé disilihanana. Sabenerna Kusnadi aya rasa ka Lia, Mojang SMA nu
geulis lucu dulurna Zulkarnaen. Anu najan teu togmol, satemenna ngarep-ngarep
dirina. Kusnadi ngan ukur ngimpleng, neuteup Lia ti kajauhan. Padahal geus aya

benang asih anu nganteng, tapi keukeuh dihenteu-henteu.

3.5.2.3 Biografi Singget Pangarang

Abdullah Mustappa dibabarkeun di
Sangojar, Limbangan Garut, dina kaping 18
Nopémber 1945. Abdullah Mustappa kaasup
salasaurang pangarang kasusastraan boh dina
basa Sunda boh dina basa Indonesia.
Abdullah Mustappa kungsi nulis prosa, puisi,

jeung ésséy ngagunakeun basa Sunda jeung

basa Indonesia. Satamatna ti SMA tuluy

Gambar 3.2 Biografi Abdullah digawe di lingkungan Departemén P & K.

Mustappa

Mimiti ngasuh dina majalah Fusi (1971), tuluy jadi koréspondén majalah
Mimbar jeung Témpo (1972-1978), ogé pamingpin rédaksi. Taun 1986, anjeunna
kaluar ti Manglé pikeun mingpin Penerbit Pustaka Karsa Sunda (1987-1988), sarta
digawé jadi rédaktur di Mingguan Galura. Satuluyna mingpin ogé Katumbiri nu
medal sabulan sakali.

Bukuna nu geus medal nyaéta Lembur Singkur (1979), Nu teu Kungsi
Kalisankeun (1985), Mikung (1983), Hang Tuah (1974), Wirahma Sajak (1985),
Cihaliwung Nunjang Kidul (1995), jeung Titimangsa 68 Sajak Alit (2013). Dina
taun 1995, Abdullah Mustappa dilélér Hadiah Samsudi pikeun bacaan barudak ti
Yayasan Kabudayaan Rancagé. Taun 1970-an, anjeunna unggul dina ngarang
novelet Kartini sarta éséyna ngeunaan puisi Amir Hamzah unggul dina sayembara
nu diayakeun ku Pusat Bahasa. Dina taun 1997, anjeunna dilélér Anugerah
Jurnalistik ti PWI pusat. Taun 2006, Abdullah Mustappa dilélér hadiah Sastra
Rancagé pikeun jasana dina mekarkeun jeung ngamumulé kasusastraan Sunda.

Taun 2017 dilélér hadiah Sastra Rancagé pikeun kumpulan sajak anu judulna
“Titimangsa: 68 Sajak Alit”. Dina widang éséy taun 2001, anjeunna dilélér
Anugrah Jurnalistik H. Moh. Koerdie ti Paguyuban Pasundan.

Sumber: (Mustappa, 1983; Rosidi, 2018, kc.9; Ruhaliah, 2019, kc.226-228).

